«Жазык сот өндүрүшүнө катышкан күбөлөрдүн, жабырлануучулардын жана башка катышуучулардын укуктарын коргоо жөнүндө» Кыргыз Республикасынын Мыйзамына өзгөртүүлөрдү киргизүү жөнүндө» Кыргыз Республикасынын Мыйзамынын долбооруна 
НЕГИЗДЕМЕ-МААЛЫМ КАТ

1. Максат жана милдет
Бул мыйзам долбоор «Жазык сот өндүрүшүнө катышкан күбөлөрдүн, жабырлануучулардын жана башка катышуучулардын укуктарын коргоо жөнүндө» Кыргыз Республикасынын Мыйзамын Жазык-процесстик кодексине ылайык келтирүү максатында, ошондой эле аталган чөйрөдө коомдук мамилелерди жөнгө салуунун механизмдерин жакшыртуу максатында иштелип чыкты.
1. Баяндоочу бөлүк
«Кыргыз Республикасынын Кылмыш-жаза кодексин, Кыргыз Республикасынын Жоруктар жөнүндө кодексин, Кыргыз Республикасынын Жазык-процесстик кодексин, Кыргыз Республикасынын Жазык-аткаруу кодексин, «Мунапыстын негиздери жана аны колдонуунун тартиби жөнүндө» Кыргыз Республикасынын Мыйзамын ишке киргизүү жөнүндө» Кыргыз Республикасынын 2017-жылдын 24-январындагы Мыйзамына ылайык, Кыргыз Республикасынын жаңы Жазык-процесстик кодекси 2019-жылдын 1-январынан тартып ишке кирет, анын 9-главасы жазык сот өндүрүшүнүн катышуучуларынын коопсуздугун камсыздоо маселелерин жөнгө салат.
Алсак, аталган главанын айрым бөлүктөрүндө жазык сот өндүрүшүнүн бардык катышуучуларына, анын ичинде сотторго, сот арачыларга ж.б. карата коопсуздук чараларын колдонуу зарылчылыгы аныкталат. Ошондой эле, расмий алдын ала сактоо чаралары түрүндө коопсуздукту камсыздоо, жеке коопсуздукту камсыздоо, айыпкерге, шектүүгө карата бөгөт коюу чарасын колдонуу, сот өндурүшүнүн катышуучуларына карата зомбулукту жана ар кандай кылмыштуу жосундарды колдонууга каршы жана жакындоого тыюу салуу аракеттерин колдонуу чаралары каралган.
Ошону менен бирге, аталган жоболордо мыйзамдык актыларга шилтемдерди келтирүү каралган, ал корголуучу адамдын жеке коопсуздугун камсыздоо маселелерин кошумча жөнгө салат.
Бүгүнкү күндө мындай мыйзамдык акт болуп «Жазык сот өндүрүшүнө катышкан күбөлөрдүн, жабырлануучулардын жана башка катышуучулардын укуктарын коргоо жөнүндө» Кыргыз Республикасынын Мыйзамы эсептелет.   
Алсак, сунушталган долбоор менен Мыйзамдын 1-беренесине, 2-беренесинин 1-бөлүгүнө жана 5-беренесине тиешелүү өзгөртүүлөрдү киргизүү менен Мыйзамга ылайык мамлекеттик коргоого алынган субъектилердин чөйрөсүн кеңейтүү сунушталат.
Мындан тышкары, аталган кодексте корголуучу адамдын коопсуздугун камсыздоодо анын мүлктүк укуктарына тиешелүү маселелер каралган эмес. Ушуга байланыштуу, долбоордо Мыйзамдын 6 жана 7-беренелерине тиешелүү өзгөртүүлөрдү киргизүү каралган, ага ылайык Мыйзамдын предмети болуп жазык сот өндүрүшүнүн субъектилерин жеке коргоо эсептелет.
Белгилей кетчү нерсе, Мыйзамдын колдонуудагы редакциясынын 19-беренесине ылайык зарыл учурда мамлекеттик коргоону камсыз кылган орган менен корголуучу адамдын ортосунда келишим түзүү каралат, анда мүлктүк укуктарды коргоонун кепилдиктерин камсыздоо мүмкүнчүлүктөрү каралышы мүмкүн.
Дагы бир жаңылык болуп коргоодогу адамга жакындоого тыюу салуу түрүндө жеке коопсуздукту камсыздоо чаралары эсептелет. Аталган чаралар 15-2 беренеде каралган, ага ылайык корголуучу адамга жакындоого тыюу салуу түрүндө жеке коопсуздукту камсыздоо чаралары корголуучу адамдын коопсуздугун камсыздаган орган тарабынан төмөнкү адамдарга карата колдонулат:  
1) корголуучу адамдын өмүрүнө жана ден соолугуна потенциалдуу түрдө коркунуч жаралгандан же коркутуу фактысы аныкталгандан;   
2) корголуучу адам менен ишкердик мамиледен, анын максаты корголуучу адам жазык сот өндүрүшүндө катышуучу болгондугуна байланыштуу ага физикалык, психикалык же ар кандай таасир этүү болуп эсептелсе.
Корголуучу адамга жакындоого тыюу салуу корголуучу адам менен физикалык байланышты жокко чыгарган аралыкта аныкталат.
Кыргыз Республикасынын Жазык-процесстик кодексинин 80-беренеси тарабынан зомбулук коркунучунан же кылмыш жоопкерчилигине тартууга мүмкүн болгон, жазык мыйзамдары тарабынан тыюу салынган жосундардан адамды расмий алдын ала сактоо чаралары каралган. Ушуга байланыштуу, корголуучу адамдын коопсуздук чараларынын аталган түрүн камтыган 15-1 беренеси менен Мыйзамды толуктоо сунушталат.
Ошондой эле, долбоор тарабынан Мыйзамдын 19-беренесинде каралгандарга карата коопсуздук чараларын көрүү зарылчылыгынын предметине жарандардын арыздарын кароо мөөнөтүн киргизүү сунушталат.
Ошону менен бирге, жазык сот өндүрүшүнүн катышуучуларынын коопсуздугун камсыздоо маселелери боюнча чечимдерди кабыл алуунун натыйжалуулугун жана ыкчамдыгын жогорулатуу максатында долбоор тарабынан 21-берененин 3-1 бөлүгүн толуктоо сунушталат, ага ылайык корголуучу адамдан коопсуздук чараларын алуу жөнүндө арыз келип түшкөн күндөн тартып 3 жумушчу күн ичинде  мамлекеттик коргоо ишин жүргүзгөн орган тарабынан каралат.
Мындан тышкары, долбоор тарабынан Мыйзамдын 21-беренесинин 1-бөлүгүндө Мыйзамдын 18-беренесинин 6-бөлүгүнө шилтемени 19-берененин 6-бөлүгүнө шилтеме келтирүү менен алмаштыруу сунушталат, анткени 18-беренеге шилтеме туура эмес болгон жана анда 6-бөлүк жок.
Кошумчалай кетчү нерсе, долбоор тарабынан жазык сот өндүрүшүнө катышкан күбөлөрдүн, жабырлануучулардын жана башка катышуучулардын коопсуздугун камсыздоо зарылчылыгын жөнгө салган 29-берененин 1-бөлүгү күчүн жоготту деп таануу сунушталат.
Ошондой эле, бул Мыйзам долбоорду кабыл алган учурда Өкмөттүн төмөнкү ченемдик укуктук актыларын иштеп чыгуу жана кабыл алуу зарыл:
- Расмий алдын ала сактоо чараларынын формасы жана мазмуну;
- Корголуучу адамга жакындоого тыюу салуу формасы.
1. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору
Аталган долбоорду кабыл алууда социалдык, экономикалык, укуктук, укук коргоочулук, гендердик, экологиялык, коррупциялык кесепеттерге, ошондой эле мамлекеттин бюджетинин кошумча чыгымдарга  алып келбей тургандыгын билдиребиз.
1. Коомдук талкуунун жыйынтыктары жөнүндө маалымат
«Кыргыз Республикасынын ченемдик укуктук актылары жөнүндө» Мыйзамдын 22-беренесинин талаптарына ылайык аталган долбоор коомдук талкуунун процедурасынан өткөрүү максатында 2018-жылдын 16-мартында Кыргыз Республикасынын Өкмөтүнүн расмий сайтына жайгаштырылган. Коомдук талкуунун жыйынтыгы боюнча долбоорго сунуштар жана эскертүүлөр келип түшкөн жок.
1. Долбоордун мыйзамдарга шайкеш келишине талдоо жүргүзүү
Улуттук жана эл аралык мыйзамдардын колдонуудагы ченемдерине жүргүзүлгөн талдоонун жыйынтыгы боюнча сунушталган мыйзам долбоор колдонуудагы ченемдик укуктук актыларга карама каршы келбегендиги аныкталды.
1. Каржылоо зарылдыгы жөнүндө маалымат
Бул Мыйзам долбоорун кабыл алууда мамлекеттик бюджеттен кошумча чыгымдарды талап кылбайт.
7. [bookmark: _GoBack]Жөнгө салуучулук таасирин талдоо жөнүндө маалымат
Аталган долбоор ишкердик ишмердикти жөнгө салууга багытталган эмес, «Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 19-беренесине ылайык Мыйзам долбоор регулятивдик таасир этүү талдоосун талап кылбайт.

